
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Indeksonline 
 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Vlora Krasniqi kundër Indeksonline lidhur me publikimin e 

artikullit me titull: “Emocionuese: Shikoni çka i shkroi 

gruas nga burgu Sherif Konjufca, babai i Glauk Konjufcës”, 

dhe mori këtë: 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 

 



 

 

 

A R S Y E T I M I 

 

 

Ankesa ka të bëjë me artikullin e publikuar në median online 

Indeksonline me titull “Emocionuese: Shikoni çka i shkroi 

gruas nga burgu Sherif Konjufca, babai i Glauk Konjufcës”, 

dhe pretendimin se shkrimi bënë shkelje të Kreut VI (Mbrojtja 

e fëmijëve dhe të miturve) dhe Kreut VII (Privatësia) të Kodit 

të mediave të shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e pabazuar. 

 

Media ka publikuar një artikull në të cilin përshkruhet apo 

vendoset një video e televizionit publik të Kosovës, lajm i 

cili është përcjell edhe me një fotografi të familjes së 

personit që shkruhet në tekst. Sipas fotografisë së paraqitur 

duhet se është një fotografi e publikuar në rrjete sociale 

nga njëri prej personave që është në fotografi, rrjedhimisht 

nuk mund të konsiderohet shkelje nga ana e medias ripublikimi 

i kësaj fotografie.  

 

Në lidhje me publikimin e fotografisë së fëmijëve, edhe në 

këtë rast supozohet se përderisa fëmijët kanë qenë me 

prindërit e tyre apo kujdestarët e tyre dhe më pas ata vetë 

i kanë vendosur ato në rrjetet sociale dhe e kanë vendour në 

domenin publik, konsiderojmë që nuk ka shkelje të Kodit të 

Mediave. 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


